刪補名醫方論  清吳謙原著
首論 

	  古醫方得人乃傳，非人勿言。故扁鵲，倉公皆稱禁方不輕授人，誠重之也。後漢張機著《傷寒雜病論》，始立眾方，公之天下。故建安以前，苦於無方；元豐而後，雖有局方，漫無指歸，不可為法。今博集金匱、千金、外臺諸書，及王好古、李杲、劉完素、朱震亨、張從政、薛己諸方之佳者，採錄成編。然方論始於成無己，近代則有吳琨、李中梓


	、柯琴、汪昂諸家。於醫方雖各有發明，但其間或有擇焉未精，語焉未詳者，復推其立方之意，綜其簡要，刪繁補闕，歸於明顯，名之曰：『刪補名醫方論』，以昭示來茲云。


